
Annotatsiya 

Maqolada uy-joy fondini kompleks boshqarish tizimini rivojlantirishning xorijiy 

tajribasi Oʻzbekiston sharoitiga moslashtirish nuqtai nazaridan oʻrganildi. Tizimli, 

institutsional va qiyosiy yondashuvlar asosida  ermaniya, Fransiya, Buyuk Britaniya, 

Ispaniya, AQSh, Polsha hamda Finlyandiya amaliyoti tahlil qilindi. Boshqaruvning 

institutsional, texnik, moliyaviy, xizmat koʻrsatish, energetik, axborot va strategik 

yoʻnalishlari tizimlashtirildi. Mulkdorlar, professional boshqaruv tashkilotlari va 

xizmat koʻrsatuvchilar oʻrtasida vazifalarni aniq taqsimlashning ahamiyati yoritildi. 

Xorijiy modellarni tanlab moslashtirish, boshqaruvchilar malakasini oshirish, 

moliyaviy shaffoflikni taʼminlash va raqamli hisobotni rivojlantirish yoʻnalishlari 

belgilandi. Tahlil asosida mulkdorlar ishtirokini kengaytirish, xizmatlar raqobatini 

rivojlantirish hamda binolarning uzoq muddatli texnik holatini saqlashga qaratilgan 

takliflar ishlab chiqildi. Ushbu takliflarda boshqaruv ishtirokchilarining vakolatlari, 

hisobdorligi va kasbiy masʼuliyatini uygʻunlashtirishga eʼtibor qaratildi. 

Kalit soʻzlar: uy-joy fondi, kompleks boshqaruv, xorijiy tajriba, professional 

boshqaruv, mulkdorlar ishtiroki, moliyaviy shaffoflik, raqamli hisobot, institutsional 

moslashtirish. 

Аннотация 

В статье был изучен зарубежный опыт развития комплексного управления 

жилищным фондом с учётом возможностей его адаптации к условиям 

Узбекистана. На основе системного, институционального и сравнительного 

подходов была рассмотрена практика Германии, Франции, Великобритании, 

Испании, США, Польши и Финляндии. Были систематизированы 

институциональные, технические, финансовые, сервисные, энергетические, 

информационные и стратегические направления управления. Было раскрыто 

значение распределения полномочий между собственниками, 

профессиональными управляющими и поставщиками услуг. Были определены 

направления повышения квалификации управляющих, обеспечения финансовой 

прозрачности и развития цифровой отчётности. По результатам анализа были 

сформулированы предложения по расширению участия собственников, 

развитию конкуренции услуг и сохранению технического состояния зданий. 

Особое внимание было уделено согласованию ответственности участников и 

избирательной адаптации зарубежных моделей. 

Ключевые слова: жилищный фонд, комплексное управление, зарубежный 

опыт, профессиональное управление, участие собственников, финансовая 

прозрачность, цифровая отчётность, институциональная адаптация. 

Abstract 

The article examined international experience in integrated housing stock 

management and its adaptation to Uzbekistan. Systemic, institutional and comparative 

approaches were applied to practices in  ermany, France, the United Kingdom, Spain, 

the United States, Poland and Finland. Institutional, technical, financial, service, 

energy, information and strategic management functions were systematised. The 

analysis highlighted the distribution of responsibilities among owners, professional 

managers and service providers. Priorities were identified for professional 

qualifications, financial transparency and digital reporting. Proposals addressed owner 

participation, service competition and the preservation of buildingsʼ technical 

condition. Selective adaptation of international models was emphasised, with attention 

to accountability and coordination among participants. 

Keywords: housing stock, integrated management, international experience, 

professional management, owner participation, financial transparency, digital 

reporting, institutional adaptation. 

KIRISH 

 amonaviy iqtisodiy rivojlanish sharoitida uy-joy fondi mamlakat ijtimoiy-

iqtisodiy infratuzilmasining muhim tarkibiy qismlaridan biri hisoblanadi. Aholining 

turmush darajasi va yashash sifati, hududlarning barqaror rivojlanishi hamda 

kommunal infratuzilmaning samarali faoliyat yuritishi koʻp jihatdan mavjud uy-joy 

fondining texnik holati, undan oqilona foydalanish va boshqaruv tizimining 

samaradorligiga bogʻliq. Urbanizatsiya jarayonlarining jadallashuvi, shahar aholisi 

sonining ortishi, koʻp kvartirali uylar va ularga xizmat koʻrsatuvchi infratuzilma 

obyektlari koʻlamining kengayishi uy-joy fondini boshqarishga nisbatan yangi 

talablarni shakllantirmoqda. 

Uy-joy fondini boshqarish faqatgina turar joy obyektlarini texnik ekspluatatsiya 

qilish, saqlash va taʼmirlash bilan cheklanmaydi.  amonaviy yondashuv ushbu 

jarayonni mulkdorlar manfaatlarini muvofiqlashtirish, moliyaviy resurslardan samarali 

foydalanish, xizmat koʻrsatuvchi tashkilotlar faoliyatini tashkil etish, infratuzilmaning 

texnik barqarorligini taʼminlash, energiya va resurslar samaradorligini oshirish, 

raqamli boshqaruv vositalarini joriy etish hamda koʻrsatilayotgan xizmatlar sifatini 

nazorat qilish kabi oʻzaro bogʻliq yoʻnalishlarni qamrab oluvchi kompleks boshqaruv 

tizimi sifatida koʻrib chiqishni talab etadi. Shu sababli uy-joy fondini boshqarishda 

anʼanaviy maʼmuriy va ekspluatatsion yondashuvlardan zamonaviy tashkiliy-iqtisodiy, 

institutsional va texnologik mexanizmlarga oʻtish muhim ahamiyat kasb etmoqda. 

Xalqaro amaliyot shuni koʻrsatadiki, uy-joy fondini boshqarishning yagona 

universal modeli mavjud emas. Turli mamlakatlarda mazkur tizim mulkchilik 

munosabatlari, davlat boshqaruvi xususiyatlari, uy-joy siyosati, moliyalashtirish 

mexanizmlari, mahalliy boshqaruv organlarining vakolatlari hamda mulkdorlarning 

boshqaruvdagi ishtiroki darajasiga qarab shakllangan. Ayrim mamlakatlarda 

professional boshqaruv kompaniyalari va xususiy sektorning faol ishtirokiga 

asoslangan mexanizmlar ustunlik qilsa, boshqalarida davlat va mahalliy boshqaruv 

organlarining tartibga soluvchi hamda moliyaviy qoʻllab-quvvatlovchi funksiyalari 

muhim oʻrin egallaydi. Shu bilan birga, soʻnggi yillarda uy-joy fondini boshqarish 

amaliyotida raqamlashtirish, energiya samaradorligi, ekologik barqarorlik, binolarning 

hayotiy siklini boshqarish hamda isteʼmolchilarga yoʻnaltirilgan xizmat koʻrsatish 

tamoyillarining ahamiyati ortib bormoqda. 

Oʻzbekistonda ham uy-joy qurilishi koʻlamining kengayishi, koʻp kvartirali uylar 

sonining ortishi va uy-joy kommunal xizmatlari tizimida amalga oshirilayotgan 

institutsional oʻzgarishlar ushbu sohada boshqaruvning samarali mexanizmlarini 

yanada rivojlantirishni taqozo etmoqda. Bunda uy-joy fondini saqlash va undan 

foydalanish samaradorligini oshirish, boshqaruvchi va xizmat koʻrsatuvchi 

tashkilotlarning iqtisodiy manfaatdorligini kuchaytirish, mulkdorlarning boshqaruv 

jarayonidagi faolligini oshirish, boshqaruvning shaffofligini taʼminlash hamda raqamli 

texnologiyalardan keng foydalanish ustuvor vazifalar sifatida namoyon boʻlmoqda. 

Mazkur vazifalarning samarali hal etilishi xorijiy mamlakatlarda shakllangan 

boshqaruv tajribasini tizimli ravishda oʻrganish va uning milliy sharoitga mos 

jihatlarini aniqlashni talab qiladi. 

ADABIYOTLAR SHARHI  

Uy-joy fondini boshqarish muammolari xorijiy ilmiy adabiyotlarda koʻp tarmoqli 

tadqiqot yoʻnalishi sifatida shakllangan boʻlib, mazkur masala boshqaruv, iqtisodiyot, 

koʻchmas mulk, institutsional rivojlanish, shaharsozlik va huquqiy munosabatlar 

nuqtai nazaridan oʻrganib kelinmoqda. Ayniqsa, koʻp mulkdorli uy-joy fondini (multi-

owned housing) boshqarish boʻyicha olib borilgan tadqiqotlarda umumiy mulkni 

boshqarish, mulkdorlarning jamoaviy qaror qabul qilishi, professional boshqaruv 

tashkilotlari faoliyati, davlat va xususiy sektor oʻrtasidagi munosabatlar hamda uy-joy 

fondining texnik va iqtisodiy barqarorligini taʼminlash masalalariga alohida eʼtibor 

qaratilgan.  

Mazkur yoʻnalishning konseptual asoslarini shakllantirishda S. Blandy, A. Dupuis 

va J. Dixon tomonidan tayyorlangan ilmiy ishlari muhim oʻrin tutadi [1]. Mualliflar 

koʻp mulkdorli uy-joylarni boshqarishni faqat koʻchmas mulkni saqlash va undan 

foydalanish jarayoni sifatida emas, balki mulkdorlar, boshqaruvchilar, quruvchi-

developerlar va davlat institutlari oʻrtasidagi huquq, majburiyat va vakolatlarning 

murakkab tizimi sifatida talqin qiladilar.  

Uy-joy fondini samarali boshqarishda mulkdorlarning ishtiroki masalasi Y. Yau 

tomonidan empirik jihatdan chuqur tadqiq etilgan [2]. Muallif  onkongdagi 53 ta 

xususiy koʻp qavatli turar joy binosida 3 6 nafar respondent ishtirokida oʻtkazilgan 

soʻrov natijalariga tayangan holda, mulkdorlarning boshqaruv jarayonidagi faolligiga 

taʼsir etuvchi omillarni aniqlagan. Tadqiqot natijalariga koʻra, mulkdorlarning ijtimoiy-

demografik xususiyatlari bilan bir qatorda, ularning yashash hududiga daxldorlik hissi 

ham boshqaruvdagi ishtirokiga sezilarli taʼsir koʻrsatadi.  

L.W.  ao va D.C.W. Ho tadqiqotlarida esa koʻp mulkdorli uy-joy fondini 

boshqarish natijalari jamoaviy harakat nazariyasi  collective action theory  nuqtai 

nazaridan tahlil qilingan [3]. Mualliflar uy-joy obyektining jismoniy xususiyatlari, 

mulkdorlar guruhining tarkibi hamda boshqaruvni tartibga soluvchi institutsional 

qoidalar boshqaruv natijalarini shakllantiruvchi muhim omillar ekanligini aniqlaganlar. 

Yevropa mamlakatlari tajribasini oʻrganishda A. Muczyński tomonidan amalga 

oshirilgan tadqiqotlar alohida ahamiyatga ega [ ]. Uning Polshadagi davlat-xususiy 

uy-joy mulkdorlari birlashmalari faoliyatiga bagʻishlangan tadqiqotida umumiy 

mulkni taʼmirlash boʻyicha jamoaviy qarorlarni qabul qilishga taʼsir etuvchi tashqi 

omillar aniqlangan.  Shuningdek, T.A.Hasanov tomonidan Oʻzbekiston Respublikasi 

uy-joy fondini boshqarish tizimidagi institutsional oʻzgarishlar va xorijiy tajribadan 

foydalanish masalalari oʻrganilgan. Muallif respublika uy-joy fondini boshqarishda 

mavjud muammolarni koʻrib chiqib, boshqaruv xizmatlari samaradorligini oshirishda 

xorijiy amaliyot elementlaridan foydalanish boʻyicha takliflarni ilgari surgan. 

Mavjud ilmiy ishlarda turli mamlakatlarda shakllangan uy-joy fondini boshqarish 

modellarining samarali elementlarini Oʻzbekistonning institutsional, iqtisodiy va 

ijtimoiy sharoitlariga kompleks moslashtirish masalasi yetarli darajada tadqiq 

etilmagan. 

METODOLOGIYA 

Mazkur tadqiqotning metodologik asosini uy-joy fondini kompleks boshqarish 

tizimini oʻrganishga qaratilgan tizimli, institutsional va qiyosiy yondashuvlar tashkil 

etadi. Tadqiqotda uy-joy fondini boshqarish alohida texnik yoki tashkiliy jarayon 

sifatida emas, balki davlat boshqaruvi organlari, mahalliy hokimiyat, mulkdorlar, 

professional boshqaruv tashkilotlari, kommunal xizmat koʻrsatuvchi subyektlar hamda 

boshqa manfaatdor tomonlar oʻrtasidagi iqtisodiy, tashkiliy va institutsional 

munosabatlarni oʻzida mujassamlashtiruvchi yaxlit tizim sifatida qaraladi. Bunday 

yondashuv xorijiy mamlakatlarda shakllangan boshqaruv modellarining oʻziga xos 

xususiyatlarini aniqlash va ularning samarali elementlarini Oʻzbekiston sharoitiga 

moslashtirish imkoniyatlarini baholashga xizmat qiladi. 

TAHLIL VA NATIJALAR  

Uy-joy fondini boshqarish tizimining rivojlanishi zamonaviy sharoitda 

boshqaruvning maʼmuriy-ekspluatatsion modelidan professional, iqtisodiy jihatdan 

manfaatdor va isteʼmolchiga yoʻnaltirilgan boshqaruv modeliga oʻtish bilan 

tavsiflanadi. Xorijiy mamlakatlar tajribasi shuni koʻrsatadiki, koʻp kvartirali uylarni 

samarali boshqarish faqat binoning texnik holatini saqlash yoki kommunal xizmatlarni 

tashkil etish bilan chegaralanmaydi. Mazkur jarayon moliyaviy rejalashtirish, umumiy 

mulkni boshqarish, taʼmirlash va modernizatsiya qilish, resurslardan samarali 

foydalanish, pudratchilarni tanlash, mulkdorlar manfaatlarini muvofiqlashtirish hamda 

boshqaruv natijalari yuzasidan hisobdorlikni taʼminlashni oʻz ichiga oluvchi kompleks 

faoliyat sifatida namoyon boʻladi. 

Xorijiy amaliyotda uy-joy fondini boshqarishning institutsional asoslaridan biri 

mulkdorlarning jamoaviy manfaatlarini ifodalovchi tashkilotlarning mavjudligidir. 

Ularning tashkiliy-huquqiy shakllari mamlakatlar boʻyicha farqlanadi. Jumladan, 

AQSh va Kanadada kondominium assotsiatsiyalari hamda uy-joy kooperativlari, 

Fransiyada sindikatlar, Finlyandiyada kvartira aksiyadorlik jamiyatlari kabi shakllar 

rivojlangan [6]. Mazkur institutlarning umumiy xususiyati mulkdorlarning umumiy 

mol-mulkni boshqarish, undan foydalanish va uni saqlash bilan bogʻliq manfaatlarini 

birlashtirishdan iborat [7]. Bunda mulkdorlar birlashmasi va professional boshqaruvchi 

funksiyalarini bir-biridan ajratish muhim metodologik tamoyil hisoblanadi. Koʻplab 

xorijiy mamlakatlarda asosiy moliyaviy va xoʻjalik qarorlari mulkdorlarning vakolatli 

organlari tomonidan qabul qilinadi, professional boshqaruvchi esa tegishli hisob-

kitoblarni amalga oshiradi, muqobil variantlarni ishlab chiqadi, tavsiyalar beradi va 

qabul qilingan qarorlarning ijrosini tashkil etadi. 

Shundan kelib chiqib, uy-joy fondini kompleks boshqarish tizimini shartli 

ravishda quyidagi funksional bloklar asosida ifodalash mumkin  1-jadval .  

  jadval. 

Uy joy fondini kompleks boshqarishning asosiy funksional yoʻnalishlari1 

Kompleks 

boshqaruv 

yoʻnalishi 

Asosiy mazmuni 
Kutiladigan boshqaruv 

natijasi 

Institutsional 

boshqaruv 

Mulkdorlar, boshqaruvchi tashkilot va 

xizmat koʻrsatuvchilar vakolatlarini 

belgilash 

Masʼuliyat va vakolatlarning 

aniq taqsimlanishi 

Texnik boshqaruv 

Texnik koʻrik, joriy va kapital 

taʼmirlash, muhandislik tizimlarini 

nazorat qilish 

Uy-joy fondining texnik 

barqarorligi 

Moliyaviy 

boshqaruv 

Byudjetlashtirish, toʻlovlar, xarajatlarni 

rejalashtirish va nazorat qilish 

Moliyaviy barqarorlik va 

shaffoflik 

Xizmatlar 

boshqaruvi 

Pudratchilarni tanlash, xizmatlar hajmi 

va sifatini nazorat qilish 

Xizmat sifati va raqobatning 

oshishi 

Energetik boshqaruv 
Energiya va boshqa resurslar isteʼmolini 

nazorat qilish 
Resurs tejamkorligi 

Axborot boshqaruvi 

Hisobotlar, mulkdorlar bilan 

kommunikatsiya va maʼlumotlar 

almashinuvi 

Boshqaruvning ochiqligi va 

hisobdorligi 

Strategik boshqaruv 

Modernizatsiya, aktiv qiymatini saqlash 

va uzoq muddatli rivojlanishni 

rejalashtirish 

Uy-joy fondining iqtisodiy va 

funksional qiymatini saqlash 

 

Xorijiy tajribani oʻrganishda obyektlardan kompleks foydalanishni boshqarish 

 facilities management (FM)) va koʻchmas mulkni boshqarish  property management 

(PM)) tushunchalarini farqlash alohida ahamiyatga ega. FM obyektning kundalik 

faoliyatini taʼminlash, uni saqlash va bevosita texnik xizmat koʻrsatishga, PM esa 

koʻchmas mulkning iqtisodiy jihatlari, xususan, undan daromad olish bilan bogʻliq 

boshqaruvga yoʻnaltirilgan model sifatida tavsiflangan [8]. Biroq zamonaviy kompleks 

boshqaruv nuqtai nazaridan mazkur ikki yoʻnalishni bir-biridan mutlaq ajratish 
 

1 Muallif ishlanmasi 

maqsadga muvofiq emas. Aksincha, uy-joy obyektining butun hayotiy sikli davomida 

uning texnik holatini saqlash bilan bir qatorda moliyaviy barqarorligi, ekspluatatsiya 

xarajatlari, energiya samaradorligi va bozor qiymatini boshqarish oʻzaro bogʻliq 

jarayonlar sifatida qaralishi lozim. 

Shu jihatdan xorijiy tajribani umumlashtirish asosida uy-joy fondini kompleks 

boshqarish modelini quyidagi oʻzaro bogʻliqlik orqali ifodalash mumkin  

 

Kompleks boshqaruv = institutsional boshqaruv + texnik boshqaruv + 

+moliyaviy boshqaruv + xizmatlar boshqaruvi + strategik boshqaruv. 

 

Bunday yondashuvda professional boshqaruvchi oddiy maʼmur yoki texnik 

xizmat koʻrsatuvchi subyekt emas, balki mulkdorlarning iqtisodiy manfaatlarini 

ifodalovchi, xizmatlar bozorini biluvchi, pudratchilar faoliyatini muvofiqlashtiruvchi 

va obyektni uzoq muddatli rivojlantirish boʻyicha professional qarorlarni tayyorlovchi 

boshqaruv subyekti sifatida namoyon boʻladi [9]. 

  jadval 

Xorijiy mamlakatlarda uy joy fondini boshqarish tizimlarining qiyosiy 

xususiyatlari1 

Mamlakat 
Boshqaruvning 

ustuvor xususiyati 

Professional 

boshqaruvchining asosiy 

funksiyalari 

Kompleks boshqaruv 

uchun ahamiyati 

 ermaniya Professional boshqaruv 
Texnik xizmat, hisob-kitob, 

hujjatlar, strategik maslahat 

Professional 

kompetensiyaning 

yuqori roli 

Fransiya 
Integratsiyalashgan 

xizmatlar 

Huquqiy, moliyaviy, texnik 

va vakillik xizmatlari 

Boshqaruv 

funksiyalarining 

kompleksligi 

Buyuk 

Britaniya 

Mulkdor nomidan 

professional boshqarish 

Toʻlovlar, sugʻurta, ijara, 

obyektni saqlash 

Moliyaviy va operatsion 

boshqaruv integratsiyasi 

Ispaniya Monitoring va hisobot 

Davriy tekshiruv, 

inventarizatsiya, hisobot va 

taʼmirlashni tashkil etish 

Axborot shaffofligi va 

nazorat 

AQSh 
Litsenziyalash va bozor 

mexanizmlari 

Moliyaviy, texnik, ijara va 

pudratchilarni boshqarish 

Professional javobgarlik 

va raqobat 

Polsha 
Davlat va xususiy 

sektor kombinatsiyasi 

Kommunal infratuzilmani 

boshqarish va xususiy pudrat 

Davlat-xususiy 

funksional taqsimot 

Finlyandiya 
Mulkdorlar tashkiloti 

va operator modeli 

Kundalik boshqaruv va 

xizmat koʻrsatuvchilarni 

tanlash 

Mulkdor - operator - 

pudratchi aloqasi 

 

 ermaniya tajribasida koʻp kvartirali uylarni boshqarish professional 

boshqaruvga tayanishi bilan ajralib turadi. Boshqaruv xizmatlari tarkibiga ijarachilar 

bilan ishlash, hisob-kitoblarni yuritish, texnik xizmat koʻrsatish va taʼmirlash, 

hujjatlarni yuritish hamda mulkdorga koʻchmas mulkni strategik boshqarish boʻyicha 
 

1 Muallif ishlanmasi 

maslahat berish kiritilgan. Bu yerda eʼtiborga molik jihat shundaki, boshqaruvchi 

tashkilotning funksiyasi joriy ekspluatatsiyadan strategik konsaltinggacha kengayadi. 

Fransiyada esa koʻchmas mulkni boshqarish xizmatlari yanada kompleks tusga 

ega. Ular ijara munosabatlarini boshqarish, yuridik va buxgalteriya xizmatlari, texnik 

nazorat, energiya isteʼmolini hisobga olish, taʼmirlash ishlarini tashkil etish, mulkdor 

manfaatlarini tegishli organlarda ifodalash hamda byudjet va xarajatlarni boshqarishni 

qamrab oladi. Demak, Fransiya amaliyotida boshqaruvning texnik, huquqiy va 

moliyaviy funksiyalarining yagona xizmatlar tizimida integratsiyalashuvi kuzatiladi. 

Buyuk Britaniya tajribasida professional boshqaruvchi kompaniyalar mulkdor 

nomidan koʻchmas mulkni boshqarish, ijara toʻlovlarini yigʻish, kommunal hisob-

kitoblarni amalga oshirish, sugʻurtalash, obyektni ijaraga tayyorlash, ijarachilarni 

tekshirish va tegishli moliyaviy maʼlumotlarni shakllantirish kabi funksiyalarni 

bajarishi qayd etilgan. Bu boshqaruv kompaniyasining mulkdor bilan xizmat 

koʻrsatuvchi subyektlar oʻrtasidagi professional vositachi sifatidagi rolini kuchaytiradi. 

Ispaniya tajribasida esa obyekt holatini muntazam monitoring qilish va mulkdorga 

axborot taqdim etish mexanizmlari ajralib turadi. Koʻchmas mulk obyektini 

inventarizatsiya qilish, shaxsiy kabinet orqali hisob-fakturalar va bajarilgan ishlar 

toʻgʻrisida maʼlumot taqdim etish, obyektning ichki va tashqi holatini davriy 

tekshirish, aniqlangan nuqsonlar boʻyicha fotoaxborot yuborish hamda taʼmirlash 

ishlarini tashkil etish kabi amaliyotlar keltirilgan. 

AQSh tajribasi uy-joy fondini boshqarishda professional faoliyatni tartibga solish 

va boshqaruv xizmatlarining diversifikatsiyasi bilan tavsiflanadi. AQSh shtatlarining 

katta qismida ijara haqini yigʻish yoki ijara shartnomalarini tuzish bilan 

shugʻullanuvchi koʻchmas mulk boshqaruvchilariga tegishli litsenziya talablari 

qoʻyilishi, biroq tartibga solish shakli shtatlar kesimida farqlanishi qayd etilgan. 

Boshqaruv xizmatlari tarkibiga obyektning texnik holatini davriy tekshirish, 

boshqaruv rejasini ishlab chiqish, daromad va xarajatlarni boshqarish, avariya va 

taʼmirlash ishlarini tashkil etish, ijara munosabatlarini yuritish, moliyaviy hisobotlarni 

tayyorlash, soliqlar, sugʻurta va kommunal toʻlovlarni amalga oshirish hamda 

pudratchilar faoliyatini nazorat qilish kiritiladi.  

Mazkur tajriba uy-joy fondini boshqarishda professional boshqaruvchining 

faoliyatini uchta asosiy komponent - texnik boshqaruv, moliyaviy boshqaruv va 

shartnomaviy boshqaruv asosida tashkil etish mumkinligini koʻrsatadi. Bu esa 

boshqaruvchi tashkilot faoliyatining natijadorligini faqat binoning sanitariya yoki 

texnik holati bilan emas, balki moliyaviy intizom, xarajatlar samaradorligi va 

mulkdorlarga taqdim etiladigan axborotning shaffofligi orqali ham baholash zarurligini 

anglatadi. 

Finlyandiya tajribasida mulkdorlar tashkiloti, professional operator va 

ekspluatatsiya tashkiloti funksiyalarining aniq ajratilishi alohida ahamiyatga ega [10]. 

Operator kundalik boshqaruv uchun javob beradi va boshqaruv shartnomasida 

xizmatlarning tarkibi, shartlari hamda narxlari belgilanadi. Operator ekspluatatsiya 

tashkilotini tanlashi mumkin, xizmat koʻrsatuvchi tashkilot esa ayrim ishlarni 

ixtisoslashgan kompaniyalarga shartnoma asosida topshiradi. Shu bilan birga, 

daromadlar, xarajatlar va mulkdorlar jamiyatining moliyaviy holati boʻyicha davriy 

hisobot berish mexanizmi mavjud. 

Ushbu tajribani institutsional nuqtai nazardan quyidagicha ifodalash mumkin  

  rasm. moliyaviy holati boʻyicha davriy hisobot berish mexanizmi1 

 

Bunday modelda qaror qabul qilish, boshqaruv va bevosita xizmat koʻrsatish 

funksiyalarining ajratilishi manfaatlar toʻqnashuvini kamaytirish hamda har bir 

subyektning javobgarlik chegarasini aniqlashtirishga xizmat qiladi.  

XULOSA VA TAKLIFLAR  

Tadqiq etilgan xorijiy tajribalarni umumlashtirish natijasida uy-joy fondini 

kompleks boshqarish tizimining rivojlanishida bir qator umumiy tendensiyalarni 

aniqlash mumkin.  

1. Boshqaruv faoliyatining mustaqil professional xizmat sifatida shakllanishi 

kuzatiladi. Bunda professional boshqaruvchi barcha ishlarni bevosita bajaruvchi 

tashkilot emas, balki mulkdorlar nomidan turli ixtisoslashgan xizmat koʻrsatuvchilar 

faoliyatini muvofiqlashtiruvchi subyektga aylanadi. 

2. Xizmatlar bozorining ixtisoslashuvi va raqobatlashuvi. Oʻrganilgan  ʻarb 

mamlakatlari va AQShda muhandislik tarmoqlari, hisobga olish uskunalari, issiqlik 

tizimlari va boshqa texnik elementlarga turli ixtisoslashgan tashkilotlar xizmat 

koʻrsatishi qayd etilgan. Bunday sharoitda boshqaruvchidan pudrat bozori, zamonaviy 

texnologiyalar, narxlar va moliyalashtirish vositalarini bilish talab etiladi.  

3. Boshqaruv subyektlarining professional javobgarligini kuchaytirish. Bunda 

boshqaruvchining malakasi, sertifikatlash, kasbiy tayyorgarlik va javobgarlikni 

sugʻurtalash mexanizmlari muhim oʻrin egallaydi. Xorijiy mamlakatlarda 

 
1 Muallif ishlanmasi 

Mulkdorlar

 atijalar va xarajatlar bo‘yicha hisobot 

Ixtisoslashgan pudratchilar 

Xizmatlarni tashkil etish 

Professional operator 

Strategik qarorlar 

Mulkdorlar

boshqaruvchilarning professional tayyorgarligiga katta eʼtibor berilishi, ayrim 

davlatlarda esa tegishli kasbiy taʼlim va malaka talablari belgilanishi koʻrsatilgan.  

 . Mulkdorlarning boshqaruv jarayonidagi rolini oshirish. Bunda mulkdorlar 

kundalik texnik vazifalarni bajarishdan ozod etiladi, biroq strategik va moliyaviy 

qarorlarni qabul qilish huquqini saqlab qoladi. Professional boshqaruvchi esa ushbu 

qarorlarni tayyorlash va amalga oshirish uchun zarur boʻlgan ekspertlik funksiyasini 

bajaradi. 

Oʻzbekistonda xorijiy tajribani qoʻllash alohida davlat modelini toʻliq koʻchirish 

shaklida emas, balki turli mamlakatlarda samaradorligini koʻrsatgan boshqaruv 

mexanizmlarini selektiv institutsional moslashtirish tamoyiliga asoslanishi maqsadga 

muvofiq. Bunda professional boshqaruv institutini rivojlantirish, mulkdor va 

boshqaruvchi vakolatlarini aniq chegaralash, boshqaruvchilarning professional va 

iqtisodiy javobgarligini oshirish, xizmat koʻrsatuvchi tashkilotlar oʻrtasida raqobatni 

rivojlantirish, moliyaviy va texnik hisobotlarni raqamlashtirish hamda uy-joy 

fondining uzoq muddatli texnik holatini boshqarishga oʻtish ustuvor yoʻnalishlar 

sifatida qaralishi mumkin. 

